
	1. Կրթության, գիտության, մշակույթի և սպորտի նախարարություն
	14.06.2023թ.  N 01/12.1/14797-2023

	Օրենքների նախագծերի վերաբերյալ դիտողություններ և առաջարկություններ չունի։
	

	Հստակեցման կարիք ունի ՀՀ կրթության, գիտության, մշակույթի և սպորտի նախարարությանը ազգային պահուստի կառավարման մասով գործառույթները վերապահելուց հետո, դրա տեղակայման ու հետագա պահպանության, ինչպես նաև լրացուցիչ ֆինանսական միջոցների հատկացման հարցերը։
	Ընդունվել է:

	Օրենքների նախագծերի ընդունման դեպքում նպատակահարմար ենք գտնում փոփոխություն կատարել ՀՀ կառավարության 2012 թվականի մայսի 31-ի N 705-Ն որոշման մեջ և ՀՀ կառավարության 2022 թվականի դեկտեմբերի 8-ի N 1876-Ն որոշմամբ սահմանված «Հայաստանի Հանրապետության փորձագիտական կենտրոն» պետական ոչ առևտրային կազմակերպությունը:» բառերը փոխարինել «Մշակութային արժեքների փորձագիտական կենտրոն» պետական ոչ առևտրային կազմակերպությունը:» բառերով։
	Օրենքների ընդումից հետո կամ դրան զուգահեռ նախատեսվում է մի շարք ենթաօրենսդրական նորմատիվ իրավական ակտերում փոփոխությունների իրականացում, որոնց շարքում կարող է ներառվել նաև ՀՀ կառավարության 2012 թվականի մայսի 31-ի N 705-Ն որոշման մեջ փոփոխությունը:

	2. Տարածքային կառավարման և ենթակառուցվածքների նախարարություն
	14.06.2023թ. N ԳՍ//17517-2023

	1.	Հայաստանի Հանրապետության քրեական դատավարության օրենսգրքի 134-րդ հոդվածի 2-րդ մասում «պետական ֆինանսների կառավարման լիազոր մարմնին» բառերը փոխարինելով «պետական գույքի կառավարման լիազոր մարմնին» բառերով լրացուցիչ քննարկման կարիք ունի, մասնավորապես.  նվազագույն աշխատավարձի երկուհարյուրապատիկը գերազանցող թանկարժեք մետաղները և քարերը, արտարժույթը, արժեթղթերը պահպանման գործընթացի իրականացման մասով:
	Պահպանումը կարող է իրականացվել այնպես, ինչպես որ իրականացվելու է պետական պահուստում այս պահին ներառված իրերի պահպանումը:

	2.	««Թանկարժեք մետաղների մասին» օրենքում փոփոխություններ կատարելու մասին» օրենքի նախագծի 1-ին հոդվածն անհրաժեշտ է շարադրել հետևյալ խմբագրությամբ.
«Հոդված 1.   «Թանկարժեք մետաղների մասին» 2006 թվականի մայիսի 23-ի ՀՕ-83-Ն օրենքի (այսուհետ՝ Օրենք) 17-րդ, 18-րդ և 19-րդ հոդվածներն ուժը կորցրած ճանաչել։»։
	Ընդունվել է:

	3.	Միաժամանակ առաջարկում ենք լրացում կատարել օրենքի 3-րդ հոդվածում՝  «օրենսգրքով» բառից հետո լրացնել «Պետական գույքի կառավարման մասին» օրենքով» բառերը։
	Ընդունվել է:

	3. Տարածքային կառավարման և ենթակառուցվածքների նախարարություն
	28.06.2023թ. N ԳՍ//19135-2023

	
1. Առաջարկվել է  ««Պետական գույքի կառավարման մասին» կատարել  լրացումներ  և փոփոխություն: Մասնավորապես.
           1) «Պետական գույքի կառավարման մասին» 2014 թվականի նոյեմբերի 20-ի ՀՕ-158-Ն օրենքի (այսուհետ՝ Օրենք) 5-րդ հոդվածի 1-ին մասը լրացնել հետևյալ բովանդակության նոր 5-րդ կետով.
«5) պետական մարմինների, հիմնարկների և կազմակերպությունների հաշվեկշռում հաշվառված պետական սեփականություն հանդիսացող թանկարժեք մետաղները, թանկարժեք քարերը, ինչպես նաև թանկարժեք մետաղներից և թանկարժեք քարերից պատրաստված իրերը, բացառությամբ Հայաստանի Հանրապետության կենտրոնական բանկի հաշվեկշռում գտնվող արժեքների և Հայաստանի Հանրապետության թանկարժեք մետաղների և թանկարժեք քարերի ազգային հավաքածուի։»։
2) Օրենքի 7-րդ հոդված 1-ին մասը լրացնել հետևյալ բովանդակության նոր 28-րդ, 29-րդ և 30-րդ կետերով.
«28. իրականացնում է պետական մարմինների, հիմնարկների և կազմակերպությունների հաշվեկշռում հաշվառված պետական սեփականություն հանդիսացող թանկարժեք մետաղները, թանկարժեք քարերը, ինչպես նաև թանկարժեք մետաղներից և թանկարժեք քարերից պատրաստված իրերի հաշվառումը.
29. ապահովում է պետական մարմինների, հիմնարկների և կազմակերպությունների հաշվեկշռում հաշվառված պետական սեփականություն հանդիսացող թանկարժեք մետաղները, թանկարժեք քարերը, ինչպես նաև թանկարժեք մետաղներից և թանկարժեք քարերից պատրաստված իրերի օտարումը.
30. պետական մարմինների, հիմնարկերի և կազմակերպությունների հաշվեկշռում հաշվառված պետական սեփականություն հանդիսացող թանկարժեք մետաղները, թանկարժեք քարերը, ինչպես նաև թանկարժեք մետաղներից և թանկարժեք քարերից պատրաստված իրերի հաշվառումը և օտարումն իրականացնում է պետական գույքի հաշվառման և օտարման օրենսդրության համաձայն։»
3) Օրենքի 12-րդ հոդվածի 1-ին մասում «մտավոր սեփականության օբյեկտները» բառերից հետո լրացնել «պետական սեփականություն հանդիսացող թանկարժեք մետաղները, թանկարժեք քարերը, թանկարժեք մետաղներից և թանկարժեք քարերից պատրաստված իրերը»  բառերով։»։
4) Օրենքի 20-րդ հոդվածի 2-րդ մասի 1-ին կետն ուժը կորցրած ճանաչել: 

	Ընդունվել է:

	4. ՀՀ արդարադատության նախարարություն
	28.07.2023թ. N //34724-2023

	««Թանկարժեք մետաղների մասին» օրենքում փոփոխություններ և լրացում կատարելու մասին» օրենքի նախագծի 2-րդ հոդվածով նախատեսվում է «Թանկարժեք մետաղների մասին» օրենքի 17-րդ, 18-րդ և 19-րդ հոդվածները ուժը կորցրած ճանաչել:
Գնտնում ենք, որ վերոնշյալ կարգավորումը խնդրահարույց է և կարող է հանգեցնել օրենսդրական բացերի առաջացման, քանի որ նման փոփոխությունների պարագայում պարզ չի դառնում, թե ո՞ր պետական մարմնինն է ապահովելու թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի պահպանմանումը և ի՞նչ ընթացակարգով, քանի որ ուժը կորցրած է ճանաչվում ոչ միայն «Թանկարժեք մետաղների մասին» օրենքի 17-րդ հոդվածում նախատեսված գանձարանի վերաբերյալ դրույթները, որը ապահովում էր նաև թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի պահպանմանումը, այլ նաև ուժը կորցրած է ճանաչվում «Թանկարժեք մետաղների մասին» օրենքի 17-րդ հոդվածի 4-րդ մասում նախատեսված լիազորող նորմը, որի համաձայն՝ 
«Հայաստանի Հանրապետության թանկարժեք մետաղների և թանկարժեք քարերի պետական պահուստների և դրա բաղկացուցիչ մաս կազմող թանկարժեք մետաղների և թանկարժեք քարերի ազգային պահուստի համալրման, պահպանության, օգտագործման, ծախսման, հաշվառման, ինչպես նաև դրանց տեղաբաշխման և գտնվելու վայրերը որոշելու կարգը հաստատում է կառավարությունը»:
Վերոնշյալի համատեքստում խնրահարույց է նաև ««Պետական գույքի կառավարման մասին» օրենքում լրացումներ և փոփոխություն կատարելու մասին» օրենքի նախագծի 2-րդ հոդվածով «Պետական գույքի կառավարման մասին» օրենքի 7-րդ հոդվածի 1-ին մասում լրացվող նոր 30-րդ կետում առկա «թանկարժեք մետաղներից և թանկարժեք քարերից պատրաստված իրերի հաշվառումը և օտարումն իրականացնում է պետական գույքի հաշվառման և օտարման օրենսդրության համաձայն» կարգավորումը, քանի որ այդ կարգավորումից պարզ չի դառնում, թե հստակ ի՞նչ իրավական ակտերով են կարգավորվելու կամ կարգավորված այդ հարաբերությունները՝ հաշվի առնելով այն հանգամանքը, որ ուժը կորցրած է ճանաչվում «Թանկարժեք մետաղների մասին» օրենքի 17-րդ հոդվածի 4-րդ մասը:

	Ընդունվել է: 
Պետական մարմինների, հիմնարկների և կազմակերպությունների հաշվեկշռում հաշվառված պետական սեփականություն հանդիսացող թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի ընդունման, պահպանության, օգտագործման, ծախսման, հաշվառման, ինչպես նաև դրանց տեղաբաշխման և գտնվելու վայրերը որոշելու կարգը ՀՀ կառավարության կողմից հաստատելու լիազորող նորմը սահմանվել է  «Պետական գույքի կառավարման մասին» օրենքում: 
Միաժամանակ նույն օրենքում սհամնվել է, որ  պետական մարմինների, հիմնարկների և կազմակերպությունների հաշվեկշռում հաշվառված պետական սեփականություն հանդիսացող թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի ընդունումը, հաշվառումը, պահպանումը, օտարումը իրականացնում է Պետական գույքի կառավարման կոմիտեն:

	Միաժամանակ հարկ է նշել, որ «Թանկարժեք մետաղների մասին» օրենքի 19-րդ հոդվածները ուժը կորցրած ճանաչել նույնպես խնդրահարույց է, քանի որ «Թանկարժեք մետաղների մասին» օրենքի 20-րդ հոդվածի համաձայն (որը շարունակելու է գործել)՝ Հայաստանի Հանրապետության թանկարժեք մետաղների և թանկարժեք քարերի ազգային պահուստը (այսուհետ` ազգային պահուստ) պետական պահուստի բաղկացուցիչ մասն է:

	Ընդունվել է:
«Թանկարժեք մետաղների մասին» օրենքի 20-րդ հոդվածի 1-ին մասից հանել է «պետական պահուստի բաղկացուցիչ մասն է, որը» բառերը

	««Թանկարժեք մետաղների մասին» օրենքում փոփոխություններ և լրացում կատարելու մասին» օրենքի նախագծի 1-ին հոդվածում նշված «օրենսգրքով» և «Պետական գույքի կառավարման մասին» բառերից անմիջապես հետո անհրաժեշտ է ավելացնել ստորակետ կետադրական նշան:
	Ընդունվել է:
Նախագծում կատարվել է փոփոխություն:

	««Թանկարժեք մետաղների մասին» օրենքում փոփոխություններ և լրացում կատարելու մասին» օրենքի նախագծի 2-րդ հոդվածում սահմանված օրենքի լրիվ անվանումը և «(այսուհետ՝ Օրենք)» բառերն անհրաժեշտ է սահմանել նույն նախագծի 1-ին հոդվածում:

	Ընդունվել է:
Նախագծում կատարվել է փոփոխություն:

	«Հայաստանի Հանրապետության քրեական դատավարության օրենսգրքում փոփոխություն կատարելու մասին», ««Թանկարժեք մետաղների մասին» օրենքում փոփոխություններ և լրացում կատարելու մասին», ««Կառավարության կառուցվածքի և գործունեության մասին» օրենքում փոփոխություն կատարելու մասին» և « «Պետական գույքի կառավարման մասին» օրենքում լրացումներ և փոփոխություն կատարելու մասին» օրենքների նախագծերին կից ներկայացված հիմնավորման համաձայն՝ նախագծերի ընդունմամբ պայմանավորված անհրաժեշտություն կառաջանա կատարելու փոփոխություններ ՀՀ կառավարության 05.04.2007թ.-ի N 484-Ն  որոշման մեջ, ՀՀ վարչապետի 11.06.2018թ.-ի N 743-Լ որոշման մեջ, ինչպես նաև ուժը կորցրած ճանաչել ՀՀ ֆինանսների և էկոնոմիկայի նախարարի 27.06.2007թ.-ի N 539-Ն և 28.06.2007թ.-ի N 495-Ն հրամանները: Միաժամանակ կառաջանա Պետական պահուցում (բացառությամբ Ազգային պահուստի) ներառված գույքը ՏԿԵՆ-ին, իսկ Ազգային պահուստում ներառված գույքը ԿԳՄՍՆ-ին հանձնելու վերաբերյալ ՀՀ կառավարության որոշման ընդունման անհրաժեշտություն:
	«Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը»:
	Հիմք ընդունելով վերոգրյալը՝ առաջարկում ենք վերոնշյալ նախագծերում  նախատեսել (ըստ անհրաժեշտության) ենթաօրենսդրական նորմատիվ իրավական ակտի ընդունման նախատեսվող ժամկետները:

	Ընդունվել է:
Օրենքների նախագծերում նախատեսվել են անցումային դրույթներ, որոնցով սահմանվել է ենթաօրենսդրական իրավական ակտերի ընդունման ժամկետ:

	5. Տարածքային կառավարման և ենթակառուցվածքների նախարարություն
	25.08.2023թ.  N ԳՍ//25962-2023

	««Պետական գույքի կառավարման մասին» օրենքում փոփոխություն կատարելու մասին» օրենքով (այսուհետ՝ Օրենք) նախատեսված փոփոխությունների կիրարկումն ապահովող ենթաօրենսդրական իրավական ակտերի ծավալը՝  առաջարկում ենք Օրենքի նախագծի 6-րդ հոդվածով նախատեսվող «երկու ամսվա» ժամկետը փոխարինել «չորս ամսվա» ժամկետով։
	Ընդունվել է մասամբ:
Օրենքների կիրարկումն ապահովող ենթաօրենսդրական իրավական ակտերի ընդունման ժամկետը նախատեսվել է երեք ամիս:

	6. ՀՀ արդարադատության նախարարություն
	15.09.2023թ.  N /27.4/41019-2023

	«Հայաստանի Հանրապետության քրեական դատավարության օրենսգրքում փոփոխություն կատարելու մասին», ««Թանկարժեք մետաղների մասին» օրենքում փոփոխություններ և լրացում կատարելու մասին», ««Կառավարության կառուցվածքի և գործունեության մասին» օրենքում փոփոխություն կատարելու մասին» և «Պետական գույքի կառավարման մասին» օրենքում լրացումներ և փոփոխություն կատարելու մասին» օրենքների լրամշակված նախագծերի վերաբերյալ վերաբերյալ բովանդակային դիտողություններ չունենք:
	Ընունվել է:

	Միևնույն ժամանակ, «Պետական գույքի կառավարման մասին» օրենքում լրացումներ և փոփոխություն կատարելու մասին» օրենքի նախագծի 1-ին հոդվածով նախատեսված լրացման կապակցությամբ առաջարկում ենք վերանայել «Պետական գույքի կառավարման մասին» օրենքի 5-րդ հոդվածի 4-րդ ենթակետի կետադրությունը:
	Ընդունվել է:
Նախագծում կատարվել է փոփոխություն:

	Բացի այդ, նախագծի 2-րդ հոդվածում «6-րդ հոդվածը» բառերն անհրաժեշտ է փոխարինել «6-րդ հոդվածի 1-ին մասը» բառերով, իսկ «23-րդ մասով» բառերը՝ «23-րդ կետով» բառերով՝ նկատի ունենալով «Պետական գույքի կառավարման մասին» օրենքի դրույթները:
	Ընդունվել է:
Նախագծում կատարվել է փոփոխություն:



